
REGULERINGSPLAN FOR HYTTEFELT 1 OG 2, JUVSTØL 148/1.

BJARNE JUVLAND, 3864 RAULAND.

PLANBESKRIVELSE:
Planområdet er ein del av eigedomen Juvstøl 148/1 i Rauland. Planen omfattar og bruksnr. 23 og 25 som tidlegare er frådela eigedomen.

Reguleringsplanen dekker eit areal på omlag 311000 m2  fordela på

HYTTTEFELT 1 med omlag 201000 m2 og HYTTEFELT 2 med omlag 11000 m2 . Planområdet er typisk lågbonitets fjellterreng med knausar, kollar og myrdrag.  Vegetasjonen består av fjellbjørk og andre kratt- og busk-former.

Adkomstveg til og gjennom området er teikna inn på kartet. Det er ordna med parkeringsplassar på høvelege stader lang smed adkomstvegen.  Frå parkeringsplassen må ein gå til fots til den einskilde hytte.

HYTTEFELT 1 omfattar hytter som vart oppsett før bygningslova vart gjort gjeldande i Vinje kommune. Vidare omfattar feltet ein tidlegare godkjent disposisjonsplan.  Tilsaman 35 tomter. 28 av desse er utbygd. Alle tomtene er satt ut i terrenget og markera med påle, med bistand frå teknisk etat i Vinje kommune. Som reguleringsbestemmelsar for HYTTEFELT 1 vert dei generelle reglane for hyttebygging i Vinje gjort gjeldande. Vidare vert reguleringsbestemmelsane for hyttefelt 2 gjort gjeldande for hyttefelt 1 i den grad dei ikkje strir mot tidlegare inngåtte skriftlege avtaler.

HYTTEFELT 2 skal byggast ut med 10 hytter. Hyttene skal leggast så skånsamt inn i terrenget som råd ved at vi prøver å utnytte naturlege formasjonar i terrenget. Når det gjeld møneretning etc. er dette antyda på kartet, men ikkje heilt fastlåst. I utgangspunktet vil vi tilstrebe at hyttene anten blir liggjande langs terrengfallet eller normalt på. Dette må likevel vurderast i kvart enkelt tilfelle. Når det gjeld fellesanlegg som vatn og renovasjon, kjem vi tilbake til dette (sjå og reguleringsbestemmelser), men vi har tenkt å grave eller bore ein, evt. to brønnar med låsbart brønnhus.  Endeleg plassering må bestemmast ute i terrenget.

Det vert ikkje tillete avløp frå hyttene.

Grunneigaren er ansvarshavande for renovasjonen og vi har tenkt å løyse dette problemet ved å plassere ein avfallscontainer i nærleiken av parkeringsplassen.

Planen vil bli utbygd etappevis i samsvar med behov og kapasitet. Grunneigaren har sikra seg rett til å utføre byggearbeide, service og vedlikehald og dermed arbeidsplassar for kommunen.

REGULERINGSBESTEMMELSER TIL HYTTEFELT l,

JUVSTØL GNR. 148, BNR. 1, 23 OG 25.

l.
Planområdet er avgrensa på kartet med tjukk, stipla strek . og omfattar hytter som er oppførte før bygningslova vart gjort,. gjeldande for Vinje kommune, og ein tidlegare godkjent disposisjonsplan.  Tilsaman 35 tomter som enten er utbygd eller markera i terrenget.  Området hyttene/tomtene ligg i er landbruksområde.

2.
Eksisterande hytter/tomter i landbruksområde (gult/grønt)

a)
Innanfor planområdet vert fylgjande vedtekter og reglar gjort gjeldande som reguleringsbestemmelser for hyttefelt l.

-
Generalplanvedtekt for Vinje kommune.

-
Vedtekter til bygningslovas § 82 for Vinje kommune.



-
Hyttereglar for Vinje kommune.


Desse reglar og vedtekter fylgjer som vedlegg til planen.

b)
Reguleringsbestemmelsane for hyttefelt 2 vert gjort gjeldane for hyttefelt 1 frå og med punkt 2b, dersom dei ikkje kjem i strid med tidlegare skriftleg inngåtte avtaler.

REGULERINGSBESTEMMELSER FOR HYTTEFELT 2,

JUVSTØL, GNR. 148, BNR. l.

l.
Planområdet er avgrensa på kartet med tjukk, stipla strek. Innanfor planområdets grenser skal all utbygging skje i samsvar med denne reguleringsplan med bestemmelser, generalplanvedtekt,. vedtekt til bygningslovas § 82 og hyttereglar for Vinje kommune.

2.
Område for fritidsbebyggelse (gult)
a)
Innanfor planområdet vert det tillete oppført inntil 10 hytter. Område for plassering av hytte er vist på kartet med ein sirkel med diameter ca 25 m. Det kan foretakast mindre justeringar av område for plassering av hytte, dersom det kan gje gunstigare utnytting av terreng og areal.

b)
Innanfor kvar sirkel kan det plasserast hytte i 1 etg. og med inntil 70 m2 brutto golvflate. I tillegg til hytta kan det oppførast eit uisolert uthus på inntil 10m2 brutto. Endeleg plassering av hytte skal markerast med raud påle. Utførming, møneretning og plassering skal godkjennast av bygningsrådet i kvart enkelt tilfelle.

c)
Hytter og uthus skal ha takvinkel på ca. 26 grader. (fjordungsraust) og tekkast med torv. Utvendig kledning skal vera kraftig, tåande tømmermannskledning eller synleg tømmer dersom hytta er lafta. Det kan og heilt eller delvis nyttast forblending med naturstein.  Utvendig skal alt treverk beisast i ein mørk, tjærebrun farge som skal vera eins for alle hyttene i området og godkjennast av grunneigaren.Vindaugo skal vera kobla, sidehengsla og sprossedelte.

d)
Det vert ikkje tillete innlagt vatn eller avløp i hyttene. Vassforsyning skal skje frå felles brønn for heile området og planleggjast i samråde med teknisk etat. Kostnad for vassforsyning fordelast på hytteeigarane i området.

e)
Det vert tillete nytta biologisk klosett av multromstypen.  Det kan og nyttast hyttedo utført i 15 cm leca etter teikningar frå teknisk etat i Vinje kommune. Klosettløysing skal vera eintydig innteikna og beskrive i det materiale som sendast bygningsrådet for søknad om byggetillatelse Andre klosettløysingar (kjemikalklosett, vassklosett) er ikkje tillate.

f)
Det er ikkje tillate å føre opp flaggstong.

g)
Det er ikkje tillate å føre opp gjerde dersom det ikkje er eit ledd i sikring av høgdeforskjellar etter bygningslova og i umiddelbar nærleik av hytta.

3.
Landbruksområde (grønt)
a)
Arealet mellom hyttene må nyttast slik at gardsdrifta ikkje vert hindra.

b)
I landbruksområder kan plasserast brønnar, søppelboder og andre innretningar som er nødvendige for å betjene hytteområdet.

c)
Køyreadkomst til hyttene skal skje på veg som er lagt inn i området. Parkering skal skje på dertil anvist stad.

4.
Grunneigaren er ansvarleg for service, brøyting og renovasjon i området.


Den einskilde hytteeigar eller tomtefestar pliktar å etterkoma påbod frå grunneigaren i dette     høve, samt å betale sin andel av fellesutgiftene.


Vidare har grunneigaren rett til å utføre alt byggearbeide i området.

5.
Bygningsrådet kan, dersom særlege grunnar ligg føre, tillate mindre vesentlege unntak frå desse reguleringsbestemmelsane.

9.
Hovudbygg og eventuelt uthus skal vera i ei høgd og ha minst mogleg samanhengande og eins form. Høgda på mur må ikkje vera over 80 cm, og det heile byggast så lågt som råd.  Oppdelte glasflater (minst 4-delte) bør nyttast, dersom ikkje særlege arkitektoniske løysingar gjer annan utforming høveleg. 1

10.
Taket skal utførast som saltak på 20-250 (rausthøgda l/5 eller l/4 av breidda).  Taksamanføyningar og knekk i takflata bør ikkje lagast. Taktekking skal utførast i materialar som har matt og mørk verknad (torvtak).

11.
Gjerde vil til vanleg ikkje verta godkjend oppført. Flaggstengar kan godkjennast,under føresetnad av at dei ikkje vert måla i skarpe fargar.

12.
Det må ikkje byggast nærare vassdrag enn ca 50 meter.

13.
Bruksendring av hytte vert ikkje godkjend.

14.
Bygningsrådet kan når særlege grunnar ligg føre, dispensere frå desse reglane etter grunngdeven søknad. Bygningsrådet kan også skjerpe reglane når tomta er særleg dominerande eller når andre grunnar krev særtiltak.

15.
Grunneigar, hytteeigar og byggjar (ansvarshavar) pliktar kvar for .seg å sjå etter at desse reglar, føresegner og Bygningsrådets vedtak vert etterkome.

